
Цо Аллагьасде гуреб, 
дица бикьичIеб ургъел…

22 сентябралда «Гумбет 
район» муниципалияб райо-
налъул бетIер МухIамадгIали 
МухIамадгIалиев дандчIвана 
роолил мучIдузда бугеб «ГIи-
яхъан» рекьарухъабазулгун 
фермеразул магIишаталъул 
коллективгун. «ГIияхъан» 
КФХ гIуцIана  1992 соналда 
ва хIаракат бахъана гIиял 
тайпа лъикIлъизабиялъе. 
2014 соналда бакIалъулаб 
гIандадерил хъахIаб хъачIаб 
квас бугеб тайпадулаб гIи 
гIезабиялъул магIишаталде 
гъорлъе ккана.

МагIишаталда буго 3000 
гIанасеб гIи, гьездасан 2050 
лемаг, - ян бицана КФХялъул 
нухмалъулей ГIазра Халидо-
валъ. 2014 соналда бичана 186 
центнер гьан, къунцIараб квас 
бахана 5270 килограмалде, 
гьеб ккола щибаб чахъдадаса 
гьоркьохъеб хIисабалда 2,1 кг. 
квас. МучIдузда ва гочинабун 
гIи-боцIи хьихьулеб бакIазда 
мугIрузул тайпадулаб гIияе 
шартIал рекъон ккола, - ян абу-
на «ГIияхъан» КФХялъул вехь 
МухIамад Абакаровас.

МухIамадгIали МухIамад-
гIалиевас лъикIаб къимат 
кьуна тайпадулаб гIи гIеза-
биялъул рахъалъ КФХялъ гьа-

булеб хIалтIуе ва абуна гIи-
боцIухъанлъи цебетIезабиялде, 
гьезда гьоркьоб гIия-хъанлъи, 
районалда рес бугин. Амма 
тIубараб куцалда жеги пайда 
босулеб гьечIо ругел ресазда-
са,- ян. 

ДандчIваялда «Гумбет 

район» муниципалияб райо-
налъул бетIер МухIамадгIали 
МухIамадгIалиевас гIияхъан-
лъи цебетIезабиялъул рахъалъ 
росарал бергьенлъабазе гIоло 
«ГIияхъан» КФХялъул нух-
малъулей ГIазра Халидовалъе 
кьуна ХIурматалъул грамота.

ГIазра Халидовалъ ракI-
ракIалъулаб баркала кьуна 
районалъул нухмалъулезе ма-
гIишаталда гIияхъанлъи це-
бетIезабиялъе кьолеб кIвара-
лъухъ ва гьабулеб кумекалъухъ. 

«Гумбет» РИО

МагIарул адабияталъ-
ул цIар рагIарав классик 
Инхоса ГIали-хIажи гьаву-
ралдаса 170 сон тIубаялда 
хурхун МелъелтIа росдал 
хIухьбахъиялъул маданияб 
централда тIобитIана ГIали-
хIажиясул шигIраби, назма-
би цIалиялъул конкурс. Гьеб 
тадбир тIобитIана МелъелтIа 
росдал хIухьбахъиялъул 
маданияб централъ библи-
отекаялъгун цадахъ. Кон-
курсалда гIахьаллъана 
МелъелтIа аслияб школалъ-
ул мугIалимзаби, Гумбет 

районалъул гIадатияб ма-
данияталъул централъул, 
МелъелтIа росдал админи-
страциялъул хIалтIухъаби 
ва цогидалги. Тадбир ра-
гьилелде цебе Набигула 
АхIмадибировас бихьизабу-
на ГIали-хIажиясул хIакъа-
лъулъ видио - фильм. 

ГIали-хIажиясул хIакъалъулъ 
къокъабго баянги кьолаго тадбир 
рагьана ва хадубккун гьеб мах-
щалида бачана МелъелтIа росдал 
хIухьбахъиялъул маданияб цен-
тралъул нухмалъулей ГIазра Ха-
лидовалъ. 

ШагIир, гIалим ГIали-
хIажиясул назмаби, шигIраби 
пасихIго, хIеренго, рекIелъе 
рортиледухъ  цIалана Шагьрузат  
Къурбановалъ, Шагьзадай Юсу-
повалъ, Умижат Халидовалъ, 
Зульфия ХIажимурадовалъ, 
ГIазра Халидовалъ, Рапи-
ят УхIумагIалиевалъ, Бика 
ГIабдулхIалимовалъ, Саки-
нат УхIумасултановалъ, Ма-
дина ХIасановалъ, Пари 
ГIимрановалъ. Инхоса ГIали-
хIажиясде Салимат ХIамидо-
валъ гьабураб кечI цIалана 
Умижат Халидовалъ. 

Поэтесса ПатIимат АхIма-
дибировалъ бицана хъвада-
рухъан мурид, гIакъил ГIали-
хIажияс тIоцебе назмаби кин 
хъваралали, бицана гьесул 
гIакъиллъиялъул, камиллъия-
лъул. ЦIалана жинцаго ГIали-
хIажиясде гьабураб кечI ва 
абуна жий йохарай йигин 
ГIали-ХIажияв гьавуралда-
са 170 сон тIубаялда хурхун 
тIобитIараб гьаб тадбиралдаса, 
гьелда гIахьаллъараз ракIал 
хIайран гьариледухъ цIаларал 
шигIрабигун назмабаздаса.

(Ахир - 4 аб. гьум.)

Инхоса ГIали-хIажи – магIарулазул хIикмат

къалам,  дуца щуре щакъиялдехун

27 сентябрь – 
тарбия кьолезул къо

Килалъ Инхоса ГIали-
хIажиясул къо

Решения сельских
собраний МР «Гумбе-

товский район»
об объявлении кон-

курсов по отбору канди-
датур на должности глав

сельских поселений.

Черхалда гIетI цIиричIеб боцIи данде гьабуге

Къурбан-къоялда цебе тайпадулаб 
гIиял халгьабуна

Гумбет районалъул нухмалъулел – «ГIияхъан» магIишаталда

МелъелтIа – ГIали-хIажиясул къо

МагIарулазул машгьурав шагIир,     
Дагъистаналъул Хъвадарухъабазул со-
юзалъул председатель, Дагъистаналъ-
ул халкъияв поэт, Россиялъул ва хал-
къазда гьоркьосел премиязул лауреат, 
философ, жамгIияв хIаракатчи, ли-
тературияв критик, гьединго бакъ-
лъул ракьалъул хIурматияв гражданин 
МухIамад АхIмадовас исана 13 ноя-
бралда 60 сон тIубала. Гьеб юбилей рес-
публикаялъул даражаялда кIодо гьа-
бизе буго. АхIмадовас 60 тIубалеб сон 
бугелъул, «Гумбет» басмаялда гьесул 
асарал ва шагIирасул творчествоялъул 
хIакъалъулъ макъалаби, пикраби рахъизе 
руго. Исана риидал МухIамад АхIмадовас 
сапар бухьун букIана Палестинаялдеги. 
Гьединго АхIмадов ккола, хIеж борхарав, 
хIажичи. «ГIарафат» абураб гьесул поэма 
буго ХIарамалъул ракьалда жиб загьир-
лъараб гъваридаб магIнаялъул асар.

МагIарул адабият бокьулезда ва цIалулезда 
лъала Гъуниб районалъул Гьонода росулъа 
МухIамад АхIмадов, 14 сон гIумруялъул букIаго, 
«Холеб буго мугIрул чан» абураб кочIодалъун 
машгьурлъаравлъи. Гьеб асаралъул магIна ва 
кIвар гIорхъигун ахир гьечIел, даимал руго. Ча-
нилги чанахъанасулги мисалалда рихьизурун 
руго лъикIлъи ва квешлъи, гьезул къеркьей, 
канлъиялъул ва бецIлъиялъул дандечIей, инсан 
кантIизавулев вуго гвангъараб, лъикIаб рахъал-
де вачIине, чиясул рекIел берал рагьулел руго, 
кьижараб яхI борчIизабулеб буго. НекIсиял гре-
каз гьедин ракIал рацIцIалъизе ва цIилъизе гьа-
риялда катарсисилан абулаан.

«Холеб буго мугIрул чан» абураб МухIамад 
АхIмадовасул гьеб машгьураб асар байбихьула 
гьадинал мухъаздалъун: «Чабхил кIкIалахъан 
кIанцIун, Бекерулеб буго чан, Чанахъанас на-
хъеги Босулеб буго ишан. Кьвагьи… Бахъана 
угьи, Холеб буго берцинлъи, СогIаб тIухьидул 
гулла ХIеренаб рекIелъги къан...» КочIол ахи-
ралда шагIирас борхулеб буго аслияб суал: - 
Гьаб кинаб гIажаиблъи, гIумрудул сухъмахъазда 
ГIужие щай росулел Берцинлъиги гьунарги?

МухIамад АхIмадов ккола Инхоса ГIали-
хIажиясул хIакъалъулъ тIоцебе кIудияб асар 
хъварав шагIирги. Араб гIасруялъул 80-аби-
лел соназдаго хъвараб «Инхоса ГIали-хIажи» 
абураб поэма ккола жиндирго магIнавияб ва 
кочIолаб хасаб гIуцIи бугеб философияб асар. 
Гьенир цоцазулгун бахIсалда руго сардилъ 
ГIали-хIажиги, назму хъвазе гьес бакараб 
хIедучирахъги, гIакълуги, заманаги, даимлъиги. 
ХIедучирахъалъул гьаракьалъе гьадин жаваб 
гьабулеб буго ГIали-хIажияс:

-У, гIумрудул чирахъ, ссунеб буго мун,
Анищалги лъугIун, гIумруги лъугIун.
Баркала, лъугIулеб дир гIумрудул нур
Дур гьаракьалъ гьале цIилъизабуна. 
Дун – Аллагьасул лагъ, диналъул къурбан,
Къарну гIужие гъун вугев чанахъан…
Дунял дица чIвараб чанлъун батани,
Дун дунялалъ чIварав чанахъан вуго. 

ЧанцIул гIодов ккарав, чанцIул лъукъарав,
Чан лахIзат букIараб бакIаб тIухьилъун…
Огь, гIумрудул чирахъ, дир рокьул чирахъ,
Бидулъ къаламги ччун, хъварал дир мухъал!
Поэмаялъул ахиралда цIалдолезе тIубанго 

баянлъула авторасул пикру, асаралда жаниб гьес 
лъураб аслияб магIна:

СихIкъотIи… КочIохъан гIенеккун чIана,
Замана лъалхъана, гIумру хагана.
ХIедул чирахъ свана, гIакълу кьижана,
ШагIирасул гьаракь рекIелъ хутIана,
РагIуларищ жеги: «Дун Инсан вуго!».
Гьел рагIабазин дов хвасар гьавурав,
Дунялги гIакълуги гьезин цIунараб,
Замана тIуркIана гьел рагIабаца,
РагIуларищ жеги: «Дун инсан вуго!»
Дагьаб цебегIан МахIачхъалаялда, Расул 

ХIамзатовасул цIар кьураб къотIноб рагьана 
Поэзиялъул театр. Гьеб идараялъул нухмалъу-
левги ккола МухIамад АхIмадов. Дунялго пана 
гьабурав шагIир Расул ХIамзатовас  МухIамад 
АхIмадовасе хъвараб кочIолъ руго гьадинал 
мухъал:

Дица дуй толеб буго, Дица дуй кьолеб буго 
Хъвазе щвечIеб кочIол тIехь – ТIанчалъе инчIеб 
анищ, Дир ахирияб хIасрат, Дир хIисабазул гъа-
мас, Дидаго цо лъураб бакI Лъазе кIолареб ал-
мас… Мунго хутIараб мехалъ Хабазул занахъе 
ун, Хас гьабун, гIенекке мун, ГIумрудул чIарал 
сагIтахъ… ГIемерал кучIдул руго АхIичIого 
хутIарал, Киналго ахIаразухъ Цо хIухьелцин 
кьоларел. Дица дуй толеб буго, Дица дуй кьолеб 
буго Доб кьурулъ чIегIераб цер, Дир чIоралда 
батичIеб, Дун вахинчIеб борхалъи, Дун 
лъугьинчIеб ахалъи, Цо Аллагьасде гуреб Дица 
бикьичIеб ургъел.

«ГIолохъанав гьудуласе – МухIамад 
АхIмадовасе» абураб гьеб асаралда жаниб 
кIудияв Расул ХIамзатовас жиндего гьабураб бо-
жилъи ритIухълъизабуна МухIамад АхIмадовас.

МахIачхъалаялда, Москваялда, Минскал-
да ва цоги шагьараздагун улкабазда МухIамад 
АхIмадовасул кинаб тIехь къватIибе бачIаниги, 
гьениб букIуна Инхоса ГIали-хIажиясул темаги. 

2015 соналъул 22 сентябралда МухIамад 
АхIмадовасухъе щведал, гьес дие сайгъат гьабу-
на цIиял пикраби ва асарал жанире рачараб, 2014 
соналда къватIибе биччараб жиндирго «Поэт» 
абураб тIехь. АхIмадовас гьадинаб литератури-
яб хитIаб хъван тана гьеб тIехьалда, дие сайгъат 
гьабураб автографлъун:

ХIамзат ГIизудинов, дуниялалда
Диналда релълъуна рагIиги кечIги.
МагIарул мацIалъул цIурмал руго нилъ,
ЦIар араб халкъалъул васал руго нилъ.
«Воре, гьунар цIуне!» - гьале дир гьари,
Гьеб дуда рагIизе бокьун буго дий.
Авар адабият – дуда божараб,
Рорженги цIигьабун, бохизе гьабе.
Гьаб гIумру цIакъ хехго унеб жо, ХIамзат,
Заманаялъ гуккун вукIунге, шагIир.
МагIарул кочIое мун хIажат вуго, 
ХIежалде вачунеб нух гьелъул буго.
Дица дуй гьарула цIвайилаб лахIзат,
ХIикматаб гIумрудул зодихъ букIине.
Дихъа бажарараб дица гьабуна,
Гьанже цевегIан къай – ирга дур буго.
                         

 МухIамад АхIмадов,
22 сентябрь, 2015 сон, МахIачхъала

БетIерав редакторасул пикру

ГIужие щай росулел берцинлъиги гьунарги?

МухIамад АхIмадовас 60 тIубаялде

Цо Аллагьасде гуреб, дица бикьичIеб ургъел…

 Нилъер хIукуматалъ 
кIудияб кIвар кьолеб буго лъи-
мал социалияб рахъалъ хьеза-
риялде, гьезие тарбия-лъай кьей 
борхизабиялде, гьезул тIалабал 
цIуниялде. Гьелъие нугIлъун 
ккола цIикIкIинарулел ругел 
пособия-пенсиялги, кIиабилеб 
ва хадусел лъимал гьару-
ралъухъ кьолеб эбелалъул ка-
питалалъги, гьел цIуниялде 
хурхарал батIи-батIиял про-
граммаби ва цогидалги тадби-
рал гIумруялде рахъинарулел 
рукIиналъги. 

Гьединго нилъер районалъ-
ул идараялъги цIикIкIараб 
кIвар кьолеб буго гIолеб гIел, 
тIаде группаби рагьун, лъима-
лазул ахазде росиялда ва  шко-
лазде рачине гIечIел лъима-
лазул ахазда ругел гьитIичазе 
тарбия лъайкьеялда. Гьедин-
лъидал, лъималазул ахазул ки-
налго педагогическиял хIал-
тIухъабаз лъугIизаризе ккола 
лъай борхизабиялъул курсал. 
Жакъа къоялде гьел курсазде 
витIана 27 педагог, аттестовать 
гьавуна 6 педагог. 

Районалда буго 9 лъимала-
зул ах. Лъимал ясли-ахазде ро-
сиялъул ва ирга чIезабиялъул 
гьабун буго электроннияб 
къагIида (ЭДС («Электронный 
детский сад»). Гьеб къагIидаял-
да ирга щвараб лъимер жиб-
го (автоматически) бачIуна 
лъималазул ахалде босулезул 
списокалде. Жакъа къоялда 
электроннияб къагIидаялда 
районалъул лъималазул ахазда 
руго 26 группаялдаса гIуцIараб 
550 лъимер, иргаялда буго 
148 лъимер, гьезда гьоркьоб 
3-7 соналде бахараб 5 гуро-
ни лъимер гьечIо. ТIадеги бо-
сана 115 лъимер ва школазде 
регIана 119 лъимер. Лъимала-
зул ахазда хIалтIулев вуго 198 
хIалтIухъан, гьезда гьоркъосан 
57 педагог. 

Ахираб кIиго соналда жа-
ниб районалда ЛъаратIа росулъ 
рагьана 25 лъимералъе бакI 
бугеб лъималазул ах. Араб со-
налда Игьали, ЦIияб Аргъва-
ни, ЧIиркъатIа, Гъоркь Инхо 
росабазул лъималазул ахазе 
гьабуна капиталияб ремонт, 
рагьана тIаде лъимал къабул 
гьаризе цIияб анлъго группа, 
120 лъимералъе бакI бугеб. 
ТIадеги лъималазул ахазда ки-
набниги 150 лъимералъе бакI 
щвана. Игьали лъималазул 
ахалда тIадеги бана 3 группа-
ялъе бакI бугеб 6 рукъ. Гье-

динго ЦIияб Аргъвани, Гъоркь 
Инхо, ЧIиркъатIа бана цо-цо 
группаялъе кIи-кIи рукъ. Гьел 
хIалтIаби гьаризе гьаб соналда 
райадминистрациялъ харж гьа-
буна 2 млн 168 азарго гъурущ. 
ЦIирагьарал группабазе къайи 
босизе харж гьабуна 582 200 
гъурущ. Гьеб гIарац букIана ха-
саб федералияб программаялда 
рекъон биччараб. Гьелде роса-
на лъималазул кроватал, бусен-
къайи, расанкIаби, ретIел лъо-
лел шкафал ва гь. ц. хIажатаб. 
Районалъул администрациялъ 
босана 5 лъималазул ахалъе 
расандулеб, 10 сурсат жаниб 
бугеб площадка. Гьел площад-
кабазе харж гьабуна 4I5 азарго 
гъурущ. Районалъул идараялда 
ракIалда буго лъималазул ахал 
гьечIел росабалъги школазда 
группабиги рагьун 3-7 соналде 
рахарал лъималазе тарбия – 
лъай кьезе.

Школалда цересел лъимала-
зул ахалда ругел гьитIичазе, ай 
гIолеб гIелалъе, рухIияб тарбия 
кьей, гьезулъ гIаданлъиялъул 
ва ракI лъикIлъиялъул кьучIал 
куцай – гьеб буго жавабчилъи 
ва кIвар цIикIкIараб масъа-
ла. РухIияб рахъалъ бечедав 
инсан тарбия кьун гIезавизе 
ккани, хъизанги, лъай кьеялъ-
ул учреждениялги, жамгIият 
ва пачалихъги цадахъ рекъон 
хIалтIизе ккола. 

 Нилъер хириял лъималазул 
гIумру жеги цебе буго. Лъи-
мал  руго нилъер букIинесеб. 
Лъималазул машгьурав  хъва-
дарухъан С.Михалковас абун 
буго: «Жакъа нуж лъимал рата-
ниги, метерисеб къоялъ халкъ-
лъун руго»,-ян. Гьеб битIараб 
буго. Нилъерги мурад буго 
лъимал ВатIаналъе ритIухъал, 
гIакълу-лъай бугел халкълъун 
рукIинеселлъун куцай.

ХIурматиял лъималазул 
ахазул хIалтIухъаби!

РакI-ракIалъ баркула ну-
жеда профессионалияб байрам 
– школалда цебесеб лъайкье-
ялъул хIалтIухъанасул къо. 
Биччанте нужее кидаго букIине 
гвангъараб бакъ ва роцIцIараб 
зоб!. Гьарула нужее талихI, 
сахлъи, рохел, гьабулеб ишалъ-
улъ битIккей. ТIурайги нужер  
рекIел мурадалгун анишал! 

ПатIимат ГъалбацIова,
Гумбет районалъул лъай-
кьеялъул отделалъул 

методист

Малъараб 
босулел лъугьаги

Лъимер гьимичIони, чIунтула дунял

27 сентябрь – тарбия кьолезул къо

27 сентябралда Россиялъул гIадамаз кIодо гьабуна 
воспитателасул ва школалъул гIумруялде рахинчIел 

лъималазул учреждениязул хIалтIухъанасул къо.
Дагъистан цебетIезабиялъул приоритетнияб про-

екталъул цояблъун кколеб «Человеческий капитал» 
программаялда цIикIкIараб кIвар кьолеб буго гIолеб 
гIелалъе, хасго школазде рачине гIечIел лъималазул 
ахазда ругел гьитIичазе тарбиялъай кьеялде. Гьеб 

проект гIумруялде бахъинабиялда хурхун, районалъ-
ул лъайкьеялъул отделалъ бахъун буго хасаб план. 

Гьелда бихьизабун буго лъималазул ахазул ва гьенир 
ругел лъималазул къадар цIикIкIинабизе, тарбиялъай 

кьеялъе жакъасел тIалабазда данде кколел шартIал 
гIуцIизе. 

В соответствии с положением о порядке 
проведения конкурса по отбору кандидатур 
на должность главы СП «сельсовет “Мехельтин-
ский”» собрание депутатов сельского поселения

 решает:
Объявить конкурс по отбору кандидатур на 

должность главы СП «сельсовет “Мехельтин-
ский”» на 19.10.2015 г.

Назначить членами конкурс-

ной комиссии по отбору кандидатур на 
должность главы СП «сельсовет “Мехельтин-
ский”» следующих депутатов сельского собра-
ния:

Ахмедов Мухтарахмед Магомедович
Абдунасиров Магомед Ахмедович
Амагаева Хабизат Шарудиновна

Председатель  собрания депутатов       
  М. М. Ахмедов

Собрание депутатов СП 
«сельсовет “Мехельтинский”» РД

РЕШЕНИЕ № 4

               от 19. 09. 2015 г.                                                             с. Мехельта                       

На основании требования законода-
тельства, Устава сельского поселения и 
Положения о порядке проведения конкур-
са по отбору кандидатур на должность 
главы сельского поселения «сельсовет 
“Цилитлинский”» Собрание депутатов 
сельского поселения «сельсовет “Цилитлин-
ский”»:

РЕШАЕТ:
Конкурс по отбору кандидатур на 

должность главы сельского поселения 

«сельсовет “Цилитлинский”» назначить на 19 ок-
тября 2015 г.

Назначить членами конкурс-
ной комиссии по отбору кандидатур на 
должность главы сельского поселе-
ния «сельсовет “Цилитлинский”» 
депутатов в составе:

Абулгасанова М. Х. Газгереева М. Г. Ос-
мангаджиева М. М.

Председатель Собрания депутатов 
Абулгасанов М. Х. 

                от 19 09. 2015 г.                                                             с. Цилитль

В соответствии с положением о порядке 
проведения конкурса по отбору кандидатур 
на должность главы СП «село Тлярата» собрание 
депутатов сельского поселения

решает:
Объявить конкурс по отбору кандида-

тур на должность главы СП «село Тлярата» 
на 19.10.2015 г.

Назначить членами конкурс-

ной комиссии по отбору кандидатур на 
должность главы СП «село Тляра-
та» следующих депутатов сельского 
собрания:

Сурхаев Сурхай Алханович
Алиев Камалдин Сайгидахмедович

Председатель сельского собрания депутатов                        
Сурхаев С. А.

                     19.09.2015 г.                                                             с. Тлярата

РЕШЕНИЕ № 1

В соответствии с положением о порядке 
проведения конкурса по отбору кандидатур 
на должность главы СП «село Гадари» собрание 
депутатов сельского поселения

решает:
Объявить конкурс по отбору кандида-

тур на должность главы СП «село Гадари» 
на 19.10.2015 г.

Назначить членами конкурс-

ной комиссии по отбору кандидатур на 
должность главы СП «село Гада-
ри» следующих депутатов сельского 
собрания:

Магомедов Магомедарип Ю.
Абдусаламов Дарбищ А.
Магомедов Магомедрасул М. 

Председатель собрания депутатов                        
Магомедов М. Ю. 

РЕШЕНИЕ № 2

В соответствии с положением о порядке 
проведения конкурса по отбору кандидатур 
на должность главы СП «село Данух» собрание 
депутатов сельского поселения

решает:
Объявить конкурс по отбору кандида-

тур на должность главы СП «село Данух» 
на 19.10.2015 г.

Назначить членами конкурс-

ной комиссии по отбору кандидатур на 
должность главы СП «село Да-
нух» следующих депутатов сельского 
собрания:

Сайпилаев Магомед Билалович
Исаев Абдулатип Гасанович 
Аминтазаев Якудибир Избудинович

Председатель Собрания депутатов                        
Сайпилаев М. Б.

Собрания депутатов сельского 
поселения «село Данух»

РЕШЕНИЕ № 3

                     19.09.2015 г .                                                             с. Данух

                     19.09.2015 г .                                                             с. Гадари

В соответствии с положением о порядке 
проведения конкурса по отбору кандидатур 
на должность главы СП «сельсовет “Цунди-Шаб-
духский”» Собрание депутатов сельского поселе-
ния “Цунди-Шабдухский”» 

решает:
Объявить конкурс по отбору кандидатур на 

должность главы администрации сельского посе-
ления “Цунди-Шабдухский”»  на 19.10.2015 года.

Назначить членами конкурс-

ной комиссии по отбору кандидатур на 
должность главы администрации сельского посе-
ления «сельсовет “Цунди-Шабдухский ”» следу-
ющих депутатов сельского собрания:

Алигаджиев П. А. 
Асадулаев Ш. А. 
Шахтимиров Ш. М. 

Председатель  собрания депутатов 
СП «сельсовет “Цунди-Шабдухский”»                                                  

Алигаджиев П. А. 

Собрание депутатов 
СП «сельсовет “Цунди-Шабдухский”»

РЕШЕНИЕ  № 1

               от 19. 09. 2015 г.                                                             с. Цунди-Шабдух                   

Собрание депутатов сельского
 поселения «село Килятль»

РЕШЕНИЕ № 2

                 от 19. 09. 2015 г.                                                           с. Килятль

О	 создании конкурсной ко-
миссии по отбору кандидатур на 
должность главы сельского поселения «село 
Верхнее Инхо».

РЕШАЕТ:
Объявить конкурс по отбору кандидатур 

на должность главы СП «село Верхнее Инхо» 
на 19.10.2015 г.

Назначить членами конкурс-

ной комиссии по отбору кандидатур 
на должность главы сельского поселения «село 
Верхнее Инхо»

Магомедова Хабизат Магомедовна.
Магомедов Ахмедула Саидович.
Абдулатипов Магомед Магомедзагидович.

Председатель Собрания депутатов 
Магомедов А. С. 

Собрание депутатов сельского
 поселения «село Верхнее Инхо»

РЕШЕНИЕ № 2

                     19.09.2015 г .                                                             с. Верхнее Инхо

В соответствии с Положени-
ем о порядке проведения конкурса по 
отбору кандидатур на должность гла-
вы администрации сельского поселения 
“село Килятль”  Собрание депутатов сельского 
поселения “село Килятль”

решает:
Объявить конкурс по отбо-

ру кандидатур на должность главы 
администрации сельского поселения «село Ки-
лятль» на 19 октября 2015 г.

Назначить членами конкурс-
ной комиссии по отбору кандидатур на 
должность главы администрации сель-
ского поселения «село Килятль» 
следующих депутатов сельского собрания: 

Узаиров С.М.
Шарипов Д.Г.
 Магомедов М.Б.

Председатель Собрания депутатов 
Узаиров С. М. 

Собрание депутатов сельского
 поселения «село Читль»

РЕШЕНИЕ № 1
Собрание депутатов сельского

 поселения «село Гадари»

Собрание депутатов сельского
 поселения «село Тлярата»

Собрание депутатов сельского
 поселения «сельсовет “Цилитлинский”»

В соответствии с частью 2.1 ста-
тьи 36 Федерального закона  
от 6 октября 2003 года № 131-ФЗ «Об общих прин-
ципах организации местного самоуправления   в    
Российской    Федерации»        Собрание депута-
тов  сельского      поселения   «село Чирката».

Решает:
Объявить конкурс по отбору кандида-

тур на должность главы СП «село Чирката» 
на 19.10.2015 г.

Назначить членами конкурс-
ной комиссии по отбору кандидатур на 
должность главы СП «село Чирка-
та» следующих депутатов сельского 
собрания:

Магомедов Хадисгаджи Джамалодинович
Дибиргаджиев Магомед Гаджиевич
Сабуев Госен Сабуевич 

Глава  сельского  поселения   
 Х. Магомедов

Собрание депутатов сельского
 поселения «село Чирката»

РЕШЕНИЕ № 4

                     19.09.2015 г .                                                             с. Чирката

                     19.09.2015 г .                                                             с. Читль

РЕШЕНИЕ № 3

В соответствии с положением о порядке 
проведения конкурса по отбору кандидатур 
на должность главы СП «село Читль» собрание 
депутатов сельского поселения

решает:
Объявить конкурс по отбору кандида-

тур на должность главы СП «село Читль» 
на 19.10.2015 г.

Назначить членами конкурс-
ной комиссии по отбору кандидатур на 
должность главы СП «село Читль» 

следующих депутатов сельского 
собрания:

Алиев Али Магомедович
Нурмагомедов Магомедрасул 
Магомеднабиевич.
Сайгитагаев  Ахмед  Сайгитагаевич

Председатель Собрания депутатов                               
А. Алиев

Собрание депутатов сельского
 поселения «село Нижнее Инхо»

РЕШЕНИЕ № 1
                     19.09.2015 г .                                                            с. Нижнее Инхо                                                     

В соответствии с положением о порядке 
проведения конкурса по отбору кандидатур на 

должность главы СП «сельсовет “Арадирихий”»  
решает: 

Объявить конкурс по отбору кандидатур 
на должность главы СП «сельсовет “Арадирих-
ский”» на 19 октября 2015 г. в с. Мехельта, в зда-
нии администрации Гумбетовского района.

Назначить членами конкурсной комиссии по 

отбору кандидатур на должность главы сельско-
го поселения «сельсовет “Арадирихский”» сле-
дующих депутатов сельского собрания: 

Алигаджиев Гассан Магомедович
Муртазалиев Далгат Сулейманович
Казанбиева Халимат Магомедовна

Председатель собрания депутатов
                   Г. М. Алигаджиев 

Собрание депутатов СП «сельсовет 
“Арадирихский”»  Гумбетовского РД

РЕШЕНИЕ № 4

                     19.09.2015 г .                                                            с. Арадирих                                                      

В соответствии с положением о порядке 
проведения конкурса по отбору кандидатур 
на должность главы СП «село Ингиши» собрание 
депутатов сельского поселения

решает:
Объявить конкурс по отбору кандида-

тур на должность главы СП «село Ингиши» 
на 19.10.2015 г. в с. Мехельта, в здании админи-
страции Гумбетовского района.

Назначить членами конкурс-

ной комиссии по отбору кандидатур на 
должность главы СП «село Инги-
ши» следующих депутатов сельского 
собрания:

Хабибов Асадула Х.
Маматгереев Шамил Б.
Хизбулаев Рашидбег Б.  

Председатель собрания депутатов                        
Хабибов Асадула Х. 

Собрание депутатов сельского
 поселения «село Ингиши»

РЕШЕНИЕ № 1

                     19.09.2015 г .                                                            с. Ингиши                                                  

(Авал - тIоцебесеб гьумералда) 
РакI-ракIалъулаб баркала загьир гьабу-
на гьеб тадбир хIадурарал ГIазра Хали-
довалъе ва Набигула АхIмадибировасе.

Гумбет районалъул халкъияб те-
атралъул режиссер НурмухIамад 
НурмухIамадовас тадбир хIадураразе 
ва гьениб шигIрабигун назмаби 
цIаларазе баркалаги кьолаго рикIкIана 
ГIали-хIажияс ясазде гьабураб 
шигIруялъул кополал цо-цо мухъал ва 
мугIалимзабазде гьабураб назму. Абу-
на Дагъистаналда гьединал гIалимзаби 

гIемерлъагиян ва гьезул баракат нилъее 
киназего щвагиян. 

ГIуцIун букIана жюриги. Рихьиза-
рун рукIана призалъулал бакIал кку-

разе гIарцулал сайгъаталги. Жюриялъе 
захIмат букIана  киназдаго  гьоркьоса 
лъикIал тIаса рищизе. Гьединлъидал 
жюриялъ киназго лъикI цIалараблъун 
рикIкIана ва МелъелтIа маданияб цен-
тралъул рахъалдасан киназего щунус-
нус гъурущ кьуна.

ГIайшат Исламбиева

28 августалъ Гумбет районалъул 
Килалъ росдал маданияб централда 
тIобитIана ГIали-хIажиясул «Аса-
рал» абураб тIехьалдасан конферен-
ция.

Конференциялда гIахьаллъана 
росдал школалъул мугIалимал, 
цIалдохъаби, росдал жамагIаталъул 
вакилзаби, ясли-ахалъул тарбиячагIи, 
гьенир тарбия босулел лъимал, мадани-
яталъул хIалтIухъаби ва студентал.

 Конференция рагьана росдал мада-
нияб централъул директор Исрапил За-
ирбеговас. Хадуб рагIи кьуна Килалъ 
росдал школалъул директор СагIидбег 
ГIузаировасе ГIали-хIажиясул гIумруя-
лъул ва къисматалъул хIакъалъулъ би-
цине. ГIали-хIажиясул гIумруялъул 
хIакъалъулъ бицунаго гьоркьо-гьор-
кьор назмабиги цIалулел рукIана. 

 Конференциялда гьединго кIалъай 
гьабуна  росдал библиотекаялъул нух-

малъулей Гьумайзат Запировалъ, рай-
оналъул халкъияб театралъул режис-
сер НурмухIамад НурмухIамадовас 
ва адабияталъул мугIалим Загьидат 
КъурамухIамадовалъ.

ГIали-хIажиясул кучIдул, назмаби 
рекIехъе цIалана ясли-ахалъул лъима-
лаз, школалъул цIалдохъабаз, студентаз 
ва росдал гIолилаз. Гьез бихьизабуна 
унго-унголъунги ГIали-хIажиясул аса-
разде жидерго бугеб рокьи ва гъира.

Ахиралда Исрапил Заирбеговас абу-
на: Инхоса ГIали-хIажиясул шигIрияб 
ирс – къинго гьечIел иццал, чанги къе-
чарасул къеч буссинабулел, гIаданлъи, 
яхI-намус, бахIарчилъи, къо хIехьей, 
ВатIаналде рокьи, гIадамазулъ хьва-
дизе лъай, адаб-хатир - гьеле гьесул 
нилъее насихIат. Ина заман, хисила 
гIелал, хиси гьечIел ГIали-хIажил аса-
рал хутIила даималъего.

Исрапил Заирбегов

ЦIалдохъабазе рокьулел байрамазул цояб 
ккола Лъаялъул къо. Данухъ гьоркьохъеб 
школалъул цIалдохъабаз, учительзабаз роха-
лида кIодо гьабуна гьеб къо.

ТIоцебесеб цIумур кьабиялъул байрамалда 
гIахьаллъана школлъимал, учительзаби гурел-
ги, умумулги, росдал администрациялъул нух-
малъулев Халил ГIабдурашидов, росулъ ругел 
маданиял учреждениязул хIалтIухъаби, Гумбет 
районалъул администрациялъул культураялъ-
ул, физическияб культураялъул, спорталъул, 
гIолилазул политикаялъул ва туризмалъул отде-
лалъул нухмалъулев МухIамад ГIумардибиров 
ва цогидалги.

Баркиялъулаб кIалъай гьабулаго,  ро-

халилаб байрам рагьана школалъул дирек-
торасул тарбия кьеялъул рахъалъ кумек-
чи ГIабдулпатахI Салатгереевас. Байрам 
бачана Ханза МухIамаднарисовалъ ва ГIайшат 
ИсмагIиловалъ.

Лъаялъул къо баркун, кIалъана учитель 
МухтарахIмад Мусаев, умумузул комитеталъул  
нухмалъулей Загьра Акаева, райадминистраци-
ялъул вакил МухIамад ГIумардибиров.

Байрам лъугIана Дагъистаналъул гимн ва 
учительзабигун цIалдохъабаз хоралъ «Йохъ, цо 
миллион гуро дагъистаниял ругел!» абураб Ра-
сул ХIамзатовасул кечI ахIиялдалъун.

ГIабдулпатахI Салатгереев

2015- 2016 цIалул сон – Лъайкьеялъул лъагIел

Паспорт самоходной машины серия 
Т. А. 335 948 от 31. 10. 2006 года, выдан-
ный Федеральной таможенной службой 
Российской Федерации на экскаватор 
KOMATSU «WB975-5» гос. регистра-
ционный знак серия 05 ЕА 75-82 2006 

года выпуска KMTW 021 К 77 F 00236, 
принадлежащий ООО «Строительное 
управление Каспий», г. Махачкала, ул. 
Абубакарова, 115 «б», считать недей-
ствительным. 

гIакIа ахIулеб буго

Адабияталъул классикасул асаразда тIасан конференция

Къалам, дуца щуре…

Килалъ Инхоса ГIали-хIажиясул къо

В соответствии с положением о порядке 
проведения конкурса по отбору кандидатур 
на должность главы СП «село Нижнее Инхо» со-
брание депутатов сельского поселения

решает:
Объявить конкурс по отбору кандидатур 

на должность главы СП «село Нижнее Инхо» 
на 19.10.2015 г. в с. Мехельта, в здании админи-
страции Гумбетовского района.

Назначить членами конкурс-

ной комиссии по отбору кандидатур на 
должность главы СП «село Нижнее 
Инхо» следующих депутатов сельского 
собрания:

Гамзатов Ахмед Абдулатипович
Юсупов Шамиль Ахмедович
Гаджиев Юнус Юнусович

Председатель Собрания депутатов 
А. А Гамзатов.

Йохъ, цо миллион гуро дагъистаниял ругел!
     Данухъ гьоркьохъеб школалъул 

цIалдохъабаз, учительзабаз рохалида кIодо гьа-
буна гьеб къо.

 ТIоцебесеб цIумур кьабиялъул байрамалда 
гIахьаллъана школлъимал, учительзаби гурел-
ги, умумулги, росдал администрациялъул нух-
малъулев Халил ГIабдурашидов, росулъ ругел 
маданиял учреждениязул хIалтIухъаби, Гумбет 
районалъул администрациялъул культураялъ-
ул, физическияб культураялъул, спорталъул, 
гIолилазул политикаялъул ва туризмалъул отде-
лалъул нухмалъулев МухIамад ГIумардибиров ва 
цогидалги.

    Баркиялъулаб кIалъай гьабулаго,  рохали-
лаб байрам рагьана школалъул директорасул 
тарбия кьеялъул рахъалъ кумекчи ГIабдулпатахI 
Салатгереевас. Байрам бачана Ханза 
МухIамаднарисовалъ ва ГIайшат ИсмагIиловалъ.

    Лъаялъул къо баркун, кIалъана учитель 

Данухъ гьоркьохъеб школалда гIелму-
лъаялъул байрам

Инхоса ГIали-хIажи – магIарулазул 
хIикмат


